
 

ᐊᔪᙱᓛᖅ ᒪᕐᕈᐃᓕᖓᔫᒃ ᖃᖓᑕᔪᓂᒃ ᖃᐅᔨᓴᖅᓯᒍᑎᑦ ᐱᓕᕆᖃᑎᖐᒍᑎᖓ 

(SuperDARN) ᑲᓇᑕ ᖃᐅᔨᓴᐅᑎᖏᑦ – ᑲᖏᖅᑐᒑᐱᒻᒥ ᐊᒻᒪᓗ ᑲᖏᖠᓂᕐᒥ 
 

ᐊᔪᙱᓛᖅ ᒪᕐᕈᐃᓕᖓᔫᒃ ᖃᖓᑕᔪᓂᒃ ᖃᐅᔨᓴᖅᓯᒍᑎᑦ ᐱᓕᕆᖃᑎᖐᒍᑎᖓ (SuperDARN) ᑲᓇᑕ 

ᖃᐅᔨᓴᖅᑎᐅᔪᖅ ᐃᓕᓐᓂᐊᕐᕕᒻᒪᕆᐊᓗᐊᓂ ᓴᔅᑳᑦᔪᐊᓐᒥ ᐊᐅᓚᑦᑎᓪᓗᑎ ᓇᓗᓇᐃᖅᓯᔾᔪᑎᓂᒃ ᑲᖏᖅᑐᒑᐱᐅᑉ 

ᐊᒻᒪᓗ ᑲᖏᖠᓂᐅᑉ ᖃᓂᒋᔮᓂ. ᐅᑯᐊ ᓇᓗᓇᐃᖅᓯᔾᔪᑏᑦ ᐃᓚᒋᔭᐅᔪᑦ ᓄᓇᕐᔪᐊᕐᓕᒫᒥ ᖃᐅᔨᓴᕈᑕᐅᕙᑦᑐᓄᑦ 

“ᐊᓂᕐᓂᖃᕐᓇᖏᑦᑐᒥ ᓯᓚᐅᑉ ᖃᓄᐃᓐᓂᖓᓂ”, ᐱᒻᒪᕆᐊᓘᔪᖅ ᓴᖅᑭᔮᕐᓂᖏᓐᓄᑦ ᐊᒻᒪᓗ ᖃᓄᐃᓕᐅᕐᓂᖏᓐᓄᑦ 

ᐊᖅᓴᕐᓃᑦ. ᐊᓂᕐᓂᖃᕐᓇᖏᑦᑐᒥ ᓯᓚᐅᑉ ᖃᓄᐃᓐᓂᖓ ᐊᑦᑐᐃᖃᑦᑕᕐᒪᓐ ᖁᒻᒧᐊᖅᑎᑕᐅᓯᒪᔪᓄᑦ ᕿᒥᕐᕈᔩᖏᓐᓄᑦ 

ᐊᒻᒪᓗ ᑐᓴᐅᒪᑎᑦᑎᔾᔪᑎᖏᓐᓄᑦ, ᐅᓯᔭᐅᔪᑦ ᐃᓄᐃᑦ ᐊᒻᒪᓗ ᐊᖁᑎᖏᓐᓂ ᐅᖓᓯᑦᑎᓅᖃᑦᑕᖅᑐᑦ ᖃᖓᑕᓲᒃᑯᑦ, 

ᖃᐅᒪᔾᔪᑎᖏᑦ ᓱᕐᓗᓖᑦ, ᐊᓂᕐᓂᖃᓐᓇᖏᑦᑐᒨᖅᐸᑦᑐᑦ ᐊᖁᑎᖏᑦ ᐃᓂᖃᖅᕕᓄᑦ, ᐊᒻᒪᓗ ᐊᓯᖏᑦ ᐱᓕᕆᔾᔪᑏᑦ 

ᑲᓇᑕᐅᑉ ᐊᑐᖅᐸᑦᑕᖏᓐᓄᑦ. 
 

ᐱᖓᓱᑦ ᐃᖅᑲᓇᐃᔭᖅᑏᑦ ᐊᔪᙱᓛᖅ ᒪᕐᕈᐃᓕᖓᔫᒃ ᖃᖓᑕᔪᓂᒃ ᖃᐅᔨᓴᖅᓯᒍᑎᑦ ᐱᓕᕆᖃᑎᖐᒍᑎᖓ 

(SuperDARN) ᑲᓇᑕ ᐊᐅᓚᑦᑎᔨᖏᑕ ᐱᓕᕆᔨᖏᑦ ᐳᓛᕆᐊᓚᐅᖅᑐᑦ ᑲᖏᖅᑐᒑᐱᐅᑉ ᐱᓕᕆᕕᖓᓄᑦ 

ᔪᓚᐃ 18-24, 2023−ᒥ, ᐊᒻᒪᓗ ᑲᖏᖠᓂᐅᑉ ᐃᓂᖓᓄᑦ ᔪᓚᐃ 25 ᐋᒌᔅᓯ 1, 2023−ᒥ, 

ᐋᖅᑭᑕᐅᒋᐊᕆᐊᕐᑐᖅᑐᑎ ᓴᓇᔭᐅᔭᕆᐊᓖᒃ ᐱᓕᕆᕕᒻᒥ ᐊᒻᒪᓗ ᐅᓪᓗᒥᒨᖓᓕᖅᑎᑕᐅᒋᐊᖅᑐᖅᑐᑎ 

ᓇᓗᓇᐃᖅᓯᔾᔪᑏᑦ. ᐋᖅᑭᓯᒍᓐᓇᓚᐅᕐᑐᑦ ᓄᑖᓂ ᖃᕆᓴᐅᔭᓂᒃ ᐊᒻᒪᓗ ᐋᖅᑭᑦᑕᐅᓪᓗᓂ Starlink ᐃᑭᐊᖅᑭᔪᖅ, 

ᓇᓪᓕᐅᒃᑯᒫᖑᓂᐊᕐᓗᓂ ᕿᓐᓂᖅ ᐃᑭᐊᖅᑭᔪᖓᓄᑦ. ᐱᐅᓯᒋᐊᕈᑎᑦ ᐱᐅᓯᒋᐊᖅᑎᑦᑎᓂᐊᕐᑐᑦ ᐃᑭᐊᖅᑭᔪᖅ 

ᓄᐊᑦᑎᔾᔪᑎᖓᓂ, ᒥᑭᓪᓕᒋᐊᖅᑎᓪᓗᒍ ᐱᓕᕆᓂᐅᔪᖅ, ᐅᓄᖅᓯᒋᐊᕐᓗᒋᓪᓗ ᓄᐊᑕᐅᖃᑦᑕᕐᑐᓄᑦ ᓱᑲᓐᓂᖓ. 

ᓇᓗᓇᐃᖅᓯᔾᔪᑏᑦ ᓄᐊᑦᑎᓚᐅᕐᑐᑦ ᐱᓕᕆᐊᕆᒋᐊᓕᖏᓐᓂ ᐊᖏᔪᒻᒪᕆᐊᓗᒻᒥ 93.6 ᐳᓴᓐ (ᑲᖏᖠᓂᖅ) ᐊᒻᒪ 

96.3 ᐳᓴᓐᑦ (ᑲᖏᖅᖠᓂᕐᒥ) 2023−ᒥ. ᐊᔪᙱᓛᖅ ᒪᕐᕈᐃᓕᖓᔫᒃ ᖃᖓᑕᔪᓂᒃ ᖃᐅᔨᓴᖅᓯᒍᑎᑦ 

ᐱᓕᕆᖃᑎᖐᒍᑎᖓ (SuperDARN) ᑲᓇᑕ ᐃᖅᑲᓇᐃᔭᖅᑎᖏᑦ ᑕᑯᔭᖅᑐᐸᑦᑐᑦ ᓇᓗᓇᐃᖅᓯᔾᔪᑎᓄᑦ 

ᐱᓕᕆᕕᖏᓐᓄᑦ ᐊᕐᕌᒍ ᒪᕐᕉᒃ ᐊᓂᒍᕋᐃᒻᒪᑎ. ᐃᓂᒋᔭᐅᔪᓄᑦ ᑕᑯᔭᖅᑐᕐᓂᐅᓛᓕᕐᒥᔪᖅ ᓄᓇᕗᒻᒧᑦ ᐊᕐᕌᒍ 2025−ᒥ. 
 

ᑲᖏᖅᑐᒑᐱᒻᒦᑎᓪᓗᒋᑦ, ᐱᓕᕆᖃᑎᖃᓚᐅᖅᑐᒍᑦ ᓯᐅᕆ ᕚᔅᒥ ᐃᑦᑕᖅ ᐃᑦᑕᕐᓂᓴᓕᕆᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ 

ᐱᓕᕆᕕᒃᕕᓂᑦ ᕿᒥᕐᕈᑎᑦᑐᑎᒍᑦ ᐱᓕᕆᕕᒻᒥ. ᓴᖅᑭᔮᖅᑎᓚᐅᖅᑕᕗᑦ ᖃᓄᐃᓕᐅᕐᓂᐅᔪᖅ ᐃᓄᖕᓄᑦ 

ᑐᓴᐅᒪᔾᔪᑎᓕᕆᔨᒃᑯᑦ ᐊᒻᒪᓗ ᐱᓕᕆᕕᒻᒥ ᐊᑎᓕᐅᖅᑎᑎᓪᓗᑕ. ᓈᑦᑏᖑᔭᕐᒥ, ᔪᓚᐃ 23, 2023−ᒥ, ᓯᕿᖑᔭᖅ 3−ᒥ 

5−ᒧᑦ ᐅᓐᓄᓴᒃᑯᑦ, 9−ᖑᓪᓗᑎ ᓄᓇᓕᓐᓃᖔᖅᑐᑦ ᑕᑯᔭᖅᑐᓚᐅᕐᑐᖅ ᐱᓕᕆᕕᒻᒥ. ᕿᒥᕈᑎᓚᐅᕐᑕᕗᑦ ᐱᓕᕆᕕᒻᒥ 

ᐊᒻᒪᓗ ᐊᐱᖅᑯᑎᖏᓐᓂ ᑭᐅᖃᑦᑕᖅᑐᑕ. ᐊᒧᓯᓚᐅᖅᑐᒍᑦ ᐱᖓᓱᓂᑦ ᐊᐅᑦᑕᔫᓂᒃ ᓂᐅᕕᕈᓐᓇᐅᑎᓂᒃ $100 ᑖᓚᓂᒃ 

ᐊᕿᖃᖅᑐᓂᒃ. ᓇᓗᓇᐃᖅᓯᔾᔪᑎᓄᑦ ᐱᓕᕆᕕᖓ ᐊᒻᒪᓗ ᓇᓗᓇᐃᖅᓯᔾᔪᑎᖓ ᖃᓄᐃᓗᐊᓚᐅᖏᑦᑐᑦ, 

ᐱᓕᕆᒋᐊᓪᓚᒍᒪᓕᓚᐅᖅᑕᕗᑦ ᓯᕗᓪᓕᖅᐸᐅᔾᔭᐅᖁᓪᓗᒋᑦ ᖃᕆᓴᐅᔭᐃᑦ ᐊᒻᒪᓗ ᐅᓪᓗᒥᒨᖓᓕᖅᑎᓪᓗᒋᑦ 

ᐱᓕᕆᔾᔪᑎᖏᑦ. ᐅᐸᔅᓯᒪᑎᓪᓗᒍᑦ ᐱᓕᕆᕕᒃ, ᐋᖅᑭᔅᓯᓚᐅᖅᑐᒍᑦ ᐊᔾᔨᓕᐅᕈᑎᒥᒃ ᖃᐅᔨᓴᖅᑕᐅᖁᓪᓗᒍ 

ᓇᓗᓇᐃᖅᓯᔾᔪᑎᐅᑉ ᐃᓪᓗᖁᑎᖓ. 
 

ᑲᖏᖠᓂᐅᑉ ᓇᓗᓇᐃᖅᓯᔾᔪᑎᖓᓄᑦ ᐋᖅᑭᑦᑕᐅᓯᒪᓂᖓ ᐱᓕᕆᐊᕆᒋᐊᖃᖅᑐᒻᒪᕆᐅᓚᐅᖅᑐᖅ. 

ᑐᖅᑯᖅᑕᐅᓯᒪᓂᖏᑕ ᐅᐊᔭᖏᑦ ᓱᕋᑦᓯᒪᓚᐅᕐᑐᑦ, ᐊᒻᒪᓗ ᐃᓪᓘᑉ ᐅᖅᑰᓴᐅᑎᖓ ᐊᑦᑕᓇᖅᑐᒦᑎᑦᑎᔪᒻᒪᕆᐅᓪᓗᓂ 

ᐅᐊᔭᓄᑦ ᐊᒻᒪᓗ ᖃᕆᓴᐅᔭᓂᒃ ᓱᕋᕐᓯᒪᓂᖓᓄᑦ ᐅᖅᑰᓴᐅᑎᖓ. ᐃᓚᒋᐊᕐᓗᒍ, ᒪᔪᕋᐅᑏᑦ ᐱᑕᖃᓚᐅᖏᑦᑐᑦ 

ᐱᓕᕆᕕᒻᒥ. ᖁᔭᓕᕕᒋᒻᒪᕆᑉᐸᕗᑦ ᓄᓇᓖᑦ ᐊᑐᖅᑎᑦᑎᒍᓐᓇᓚᐅᕐᒪᑕ ᓱᓇᑐᐃᓐᓇ ᐱᔭᕇᕈᓐᓇᕐᓂᐊᕋᑦᑕ 

ᐱᓕᕆᐊᕆᔭᑦᑎᓐᓄᑦ. ᑕᐃᒪᓐᓇᐸᓗᑦᑕᐅᖅ ᑲᖏᖅᑐᒑᐱᐅᑉ ᐃᓪᓗᖁᑎᖓᑎᒍᑦ, ᐅᓪᓗᒥᒨᖓᓕᖅᑎᓚᐅᖅᑕᕗᑦ 

ᑲᖏᖠᓂᐅᑉ ᓇᓗᓇᐃᖅᓯᔾᔪᑎᓄᑦ ᖃᕆᓴᐅᔭᖏᑦ ᐊᒻᒪᓗ ᐱᓕᕆᔾᔪᑎᖏᑦ. ᐋᖅᑭᔅᓯᓚᐅᕐᒥᔪᒍᑦ ᓄᑖᒥᒃ ᐊᔾᔨᓕᐅᕈᑎᒥᒃ 

ᖃᐅᔨᓴᕈᑎᒋᔭᐅᓂᐊᕐᓗᓂ ᓇᓗᓇᐃᖅᓯᔾᔪᑎᓄᑦ ᐃᓗᖓᓂ ᑕᐅᓇᓐᖓᑦ ᓵᔅᑲᑦᑑᓐᒥ. ᐃᖅᑲᓇᐃᔭᖅᑎᑖᕆᓚᐅᖅᑕᕗᑦ 

ᑖᑦ ᒪᑲᐃ ᖃᐅᔨᓴᖅᑎᒋᓂᐊᓕᖅᑐᒍᑦ ᓄᑖᕐᒧᑦ ᓇᓗᓇᐃᖅᓯᔾᔪᑎᓄᑦ ᐃᓪᓗᖓᓂ. 2023−ᒥ ᐳᓚᕋᖅᑎᓪᓗᑕ, 

ᓇᓗᓇᐃᖅᓯᓚᐅᖅᑐᒍᑦ ᐊᒥᓱᓂᒃ ᓯᕗᓪᓕᖅᐸᐅᖁᔭᑦᑎᓐᓂ ᐱᓕᕆᐊᕆᓛᕐᓗᒋᑦ ᐅᑎᕈᑦᑕ. ᐃᓪᓗᖁᑎᑦᑕ ᖃᐅᔨᓴᖅᑎᖓ 

ᐱᔭᕇᓚᐅᕐᑐᖅ ᒪᕐᕉᓐᓂᒃ ᐱᓕᕆᐊᕆᖁᓯᒪᔭᑦᑎᓐᓂ ᑕᒫᓂ ᐊᕐᕌᒍ 2024−ᒥ: ᐋᖅᑭᓯᓪᓗᓂ ᓄᑖᒥ ᕚᑕᓖᒥ 

ᐄᐳᕈ 9−ᒥ ᐊᒻᒪᓗ ᐊᓯᔾᔨᖅᑐᓂᐅᕐ ᕿᓂᖅᑎᕈᑎ ᔪᓚᐃ 4−ᒥ. ᓯᕗᓪᓕᖅᐸᐅᔾᔭᐅᕆᐊᖃᖅᑐᖅ ᐱᐅᓯᑎᑕᐅᒋᐊᕐᓗᓂ 

ᐅᐊᔭᓄᑦ ᑐᑦᑕᕕᖓ ᐅᕝᕙᓘᓐᓃᑦ ᓴᓐᖏᓂᕐᓴᒥᑦ ᑐᑦᑕᕕᐅᒍᓐᓇᕋᔭᖅᑐᒥ ᐅᐊᔭᓄᑦ ᓱᓕ ᐋᖅᑭᑦᑕᐅᓚᐅᖏᑦᑐᖅ, 



 

ᑭᓯᐊᓂ ᓯᕗᓪᓕᖅᐸᐅᔾᔭᐅᓗᓂ ᐱᓕᕆᐊᖑᓛᖅᑐᖅ ᐅᐸᑦᑕᐅᓕᕐᒥᑉᐸᑦ ᓇᓗᓇᐃᖅᓯᔾᔪᑎᓄᑦ ᐃᓂᖓ ᐊᕐᕌᒍ 2025−ᒥ. 
 

ᖃᐅᔨᓴᕈᑕᕐᓄᑦ ᓄᐊᑕᐅᓯᒪᔪᑦ ᑲᖏᖅᑐᒑᐱᐅᑉ ᐊᒻᒪᓗ ᑲᖏᖠᓂᐅᑉ ᓇᓗᓇᐃᖅᓯᔪᑎᖏᓐᓄᑦ ᑐᓂᔭᐅᖃᑦᑕᕐᑐᑦ 

ᖃᐅᔨᓴᖅᑎᓄᑦ ᓇᒥᑐᐃᓐᓈᖅᑐᓄᑦ ᓄᓇᕐᔪᐊᕐᒥ. ᐊᕐᕌᒍ 2023−ᒥ, 250 ᖃᐅᔨᓴᖅᑏᑦ ᓄᓇᖃᕐᑐᑦ 16−ᓂ 

ᓄᓇᕐᔪᐊᕐᒥ ᓴᖅᑮᓚᐅᕐᑐᑦ ᖃᐅᔨᓴᕈᑎᒋᓯᒪᔭᖏᓐᓄᑦ ᑎᑎᖅᑲᓂᒃ ᐊᑐᖅᑐᑎ ᐊᔪᙱᓛᖅ ᒪᕐᕈᐃᓕᖓᔫᒃ ᖃᖓᑕᔪᓂᒃ 

ᖃᐅᔨᓴᖅᓯᒍᑎᑦ ᐱᓕᕆᖃᑎᖐᒍᑎᖓ (SuperDARN) ᑎᑎᖅᑲᖁᑎᖏᓐᓂ. ᖃᐅᔨᓴᕐᓂᖅ ᓇᓗᓇᐃᖅᓯᓯᒪᔪᖅ ᓱᓇᒧᑦ 

ᑕᐃᒪᐃᑎᑕᐅᖃᑦᑕᕐᒪᖔᑕ ᐊᖅᓴᕐᓃᑦ ᐊᒻᒪᓗ ᓂᐱᒃᑯᑦ ᐸᕝᕕᓴᐃᓗᓂ ᓄᓇᕐᔪᐊᕐᒥ. ᓄᓇᕐᔪᐊᕐᒥ ᐊᔪᙱᓛᖅ 

ᒪᕐᕈᐃᓕᖓᔫᒃ ᖃᖓᑕᔪᓂᒃ ᖃᐅᔨᓴᖅᓯᒍᑎᑦ ᐱᓕᕆᖃᑎᖐᒍᑎᖓ (SuperDARN) ᖃᐅᔨᓴᓲᖑᕗᑦ 

ᐊᓂᕐᓂᖃᕐᓇᖏᑦᑐᒥ ᓯᓚᐅᑉ ᖃᓄᐃᓐᓂᕆᔭᖓᓂ, ᓲᕐᓗ ᓂᐱᒃᑯᑦ ᐊᓄᕆᖃᑦᑕᕐᓂᐅᔪᑦ, ᑕᑯᒃᓴᐅᑎᑦᑎᖃᑦᑕᕐᑐᑦ 

ᐊᖅᓴᓂᕐᓂᑦ ᐱᐅᔪᒻᒪᕆᐊᓗᓐᓂᑦ ᐊᒻᒪᓗ ᐸᕝᕕᓴᐃᓪᓗᑎ ᐱᓕᕆᔾᔪᑎᖏᓐᓂᒃ ᐅᑯᓂᖓᓗ ᑕᒻᒪᕇᒃᑯᑎᓂᑦ, 

ᓈᓚᐅᑎᒃᑯᑦ ᑐᓴᐅᒪᔪᓕᕆᔾᔪᑎᖏᓐᓂ, ᐊᒻᒪᓗ ᖃᖓᑦᑕᖅᑎᑕᐅᓯᒪᔪᒃᑯᑦ ᐊᐅᓚᔾᔪᑎᖏᓐᓂ. 
 

ᐊᕐᕌᒍ 2023−ᒥ ᐊᔪᓐᖏᓛᖅ ᐊᔪᙱᓛᖅ ᒪᕐᕈᐃᓕᖓᔫᒃ ᖃᖓᑕᔪᓂᒃ ᖃᐅᔨᓴᖅᓯᒍᑎᑦ ᐱᓕᕆᖃᑎᖐᒍᑎᖓ 

(SuperDARN) ᑲᓇᑕᒥᐃᖅᑲᓇᐃᔭᖅᑎᖏᑦ ᐊᓯᔾᔨᑐᒻᒪᕆᐅᓚᐅᕐᑐᑦ. ᒪᕐᕉᒃ ᓴᓇᔨᒻᒪᕆᒋᔭᐅᔫᒃ, ᑭᐊᕙᓐ ᑯᕇᒍ 

ᐊᒻᒪᓗ ᐋᑕᒻ ᓚᓯᓐᑭ, ᐊᓯᐊᓂ ᐃᖅᑲᓇᐃᔮᖅᑖᓚᐅᕐᒪᑎᒃ ᓇᒻᒥᓂᖃᖅᕕᐅᔪᒧᑦ ᓅᑦᑐᑎᒃ. ᐱᐅᓇ Hᐊᐃᓐᔅ, 

ᐊᔪᙱᓛᖅ ᒪᕐᕈᐃᓕᖓᔫᒃ ᖃᖓᑕᔪᓂᒃ ᖃᐅᔨᓴᖅᓯᒍᑎᑦ ᐱᓕᕆᖃᑎᖐᒍᑎᖓ (SuperDARN) ᐅᓪᓗᓕᒫᒧᑦ 

ᑲᒪᔨ, ᐊᓯᐊᓂ ᐃᖅᑲᓇᐃᔮᖅᑕᓚᐅᕐᑐᖅ ᑕᕝᕙᓂᔅᓴᐃᓐᓇᐅᒐᓗᐊᖅ ᐱᓕᕆᕕᒻᒥ. ᑎᐅ ᑰᒃᒪᓐ, 

ᐃᓕᓐᓂᐊᖅᕕᔾᔪᐊᕐᒥ ᐱᔭᕇᖅᓯᒪᔪᖅ ᐊᐅᓚᐅᓯᕆᓂᕐᒧᑦ ᐊᒻᒪᓗ ᖃᕆᓴᐅᔭᓕᕆᓂᕐᒧᑦ, 

ᐊᖏᔪᖅᑳᓐᖑᑲᐃᓐᓇᖅᑐᖅ−ᐱᓕᒻᒪᓴᖅᑕᐅᓯᓐᓈ ᑯᕇᒍ ᕿᒪᐃᓚᐅᖅᑎᓪᓗᒍ. ᕆᐊᒥᖕᑕᓐ ᕈHᐅᓪ 

ᐃᖅᑲᓇᐃᔭᖃᑎᖃᖅᑐᖅ ᑰᒃᑲᓐᒥ ᐅᓪᓗᐃᓐᓇᖅ ᐃᓚᖓᓂ ᐃᖅᑲᓇᐃᔭᖅᐸᑦᑐᓂ ᓇᓗᓇᐃᖅᓯᔾᔪᑎᓄᑦ 

ᓴᓇᔨᒻᒪᕆᓄᑦ−ᐱᓕᒻᒪᓴᖅᑕᐅᓯᓐᓈ ᐱᔭᕇᕋᓱᐊᕐᓂᖓᓄᑦ ᐃᓕᓐᓂᐊᕐᕕᐊᓗᒻᒥ ᐸᐃᑉᐹᖅᑖᕋᓱᐊᕐᓂᖓᓄᑦ 

ᐃᑉᐱᓐᓂᐊᕆᔭᐅᔪᓄᑦ ᓯᓚᒥ. ᔪᓚᐃ 2023−ᒥ, ᑐᕋᐃᕙᓐ ᒐᓕᐊᔅᑯᔅ ᐅᓘᑉ ᐃᓚᐃᓐᓇᖓᓂ 

ᐃᖅᑲᓇᐃᔭᖃᑦᑕᕐᑐᓂ ᐅᓪᓗᓕᒫᑦ ᐃᖅᑲᓇᐃᔮᖅᑖᓚᐅᕐᑐᖅ ᐊᔪᙱᓛᖅ ᒪᕐᕈᐃᓕᖓᔫᒃ ᖃᖓᑕᔪᓂᒃ 

ᖃᐅᔨᓴᖅᓯᒍᑎᑦ ᐱᓕᕆᖃᑎᖐᒍᑎᖓ (SuperDARN) ᑲᓇᑕᒃᑯᓐᓄᑦ. ᓴᐃᕝ ᒪᕋᐃ ᐃᓚᐅᓚᐅᖅᑐᖅ ᐅᕙᒍᑦ 

ᐱᓕᕆᖃᑎᖏᓐᓄᑦ, ᐱᓕᕆᓕᖅᑐᓂ ᐅᕙᑦᑎᓐᓄᑦ ᐊᔪᙱᓛᖅ ᒪᕐᕈᐃᓕᖓᔫᒃ ᖃᖓᑕᔪᓂᒃ ᖃᐅᔨᓴᖅᓯᒍᑎᑦ 

ᐱᓕᕆᖃᑎᖐᒍᑎᖓ (SuperDARN) ᐊᒻᒪᓗ ICEBEAR VHF ᓇᓗᓇᐃᖅᓯᔾᔪᑎᓄᑦ ᐊᐅᓚᑕᐅᔪᖅ ᐃᓕᓴᐃᔨᐅᑉ 

ᒋᓕᓐ Hᓯ ᐃᓕᓐᓂᐊᕐᕕᒻᒪᕆᐊᓗᐊᓂ ᓴᔅᑳᔪᕙᓐᒥ. ᐅᓇ ᑲᑐᔾᔨᓗᓂ ᐱᓕᕆᖃᑎᒌᓐᓂᖅ ᐱᐅᔪᒻᒪᕆᐅᔪᖅ 

ᑕᒪᒃᑮᓐᓄᑦ ᓇᓗᓇᐃᖅᓯᔾᔪᑎᓄᑦ ᖃᐅᔨᓴᖅᑎᖏᓐᓄᑦ. 
 

ᐊᕐᕌᒍ 2023−ᒥ ᐱᒋᐊᖅᑎᑦᑎᓚᐅᕐᓯᒪᔪᒍᑦ ᓄᑖᒥᒃ ᐊᐅᓚᑦᑎᔾᔪᑎᒃᓴᐅᓂᐊᖅᑐᓂ ᑮᓇᐅᔭᓂᒃ ᐊᔪᙱᓛᖅ 

ᒪᕐᕈᐃᓕᖓᔫᒃ ᖃᖓᑕᔪᓂᒃ ᖃᐅᔨᓴᖅᓯᒍᑎᑦ ᐱᓕᕆᖃᑎᖐᒍᑎᖓ (SuperDARN) ᑲᓇᑕ ᓇᓗᓇᐃᖅᓯᔾᔪᑎᓄᑦ 

ᐱᓕᕆᕕᖓᓂ. ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᐊᕐᕌᒍᓄᑦ 6−ᓯᓄᑦ − ᐊᕐᕌᒍ 2023−ᒥ 2029−ᒧᑦ, ᐊᒻᒪᓗ ᑮᓇᐅᔭᐃᑦ 

ᐊᑕᖏᕐᓗᑎ ᐊᑐᖅᑕᐅᓂᐊᖅᑐᑦ ᑕᓪᓕᒪᓄᑦ ᓇᓗᓇᐃᖅᓯᔪᑎᓄᑦ ᐊᐅᓚᔾᔪᑎᒃᓴᓄᑦ. ᓇᓗᓇᐃᖅᓯᔾᔪᑏᑦ 

ᐃᑲᔪᖅᓱᖅᑕᐅᓯᒪᔪᑦ ᑲᓇᑕ ᑐᙵᕕᖓ ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᕐᒧᑦ, ᑲᓇᑕᒥ ᓯᓚᑐᐃᓐᓇᓕᕆᔨᖏᓐᓄᑦ ᐊᒻᒪᓗ 

ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᕐᒧᑦ ᓴᔅᑳᔪᕙᓐᒥ. ᐱᑕᖃᖏᑦᑐᖅ ᐊᒃᓱᐊᓗᒃ ᐊᓯᕈᕈᑎᔪᒥᒃ ᓴᓇᔭᒃᓴᖁᑎᒧᑦ ᐊᒻᒪᓗ 

ᐊᔪᙱᓛᖅ ᒪᕐᕈᐃᓕᖓᔫᒃ ᖃᖓᑕᔪᓂᒃ ᖃᐅᔨᓴᖅᓯᒍᑎᑦ ᐱᓕᕆᖃᑎᖐᒍᑎᖓ (SuperDARN) ᖃᐅᔨᓴᐅᑎᑦ 

ᑲᔪᓯᓂᐊᓕᒻᒪᑦ ᐊᐅᓚᐃᓐᓇᓕᓪᓗᓂ 2024−ᒥ. 
 

ᑎᑎᖅᑲᐃᑦ ᓄᐊᑕᐅᓯᒪᔪᑦ ᖃᐅᔨᓴᕐᓂᒃᑯᑦ ᐊᒻᒪᓗ ᑐᑭᓯᒋᐊᕈᑎᑦ ᐱᓕᕆᐊᕆᔭᐅᔪᒧᑦ ᓇᓂᔭᐅᒍᓐᓇᕐᑐᖅ ᖃᕆᓴᐅᔭᒃᑯᑦ: 

https://superdarn.ca. 

https://superdarn.ca/

